
Otorgamentunan ékstra di e promé rondu di Konmemorashon di Pasado di
Sklabitut ta konosi

30 di ytini 2023

Den e promé rondu di petishon di e Konvokashon Habri pa Konmemorashon di Pasado di
Sklabitut (fecha final 16 di yanuari 2023) Mondriaan Fonds a risibi mas ku 150 petishon. Tur
petishonnan ku a keda evalua positivamente den e promé rondu a surpasa e presupuesto ku
tabata disponibel e tempu ei (500.000 euro). Pa e motibu aki e ministerio di Ensefiansa,
Kultura i Siensia a disidi pa otorga presupuesto adishonal. Ku esei a otorga 1 mion euro na
39 petishon mas di e rondu di petishon aki. Anteriormente a otorga 500.000 euro na 15
proyekto. Un bista total di e proyektonan honra di e promé rondu bo por haia aki.

E aktividatnan lo tuma luga den i rondé di e Afia pa Konmemorashon ku ta kana di 1 di ydili
2023 te ku 1 di yiili 2024. Un komishon di konseho independiente a evalua e petishonnan
segun e kriterionan stipuld. Diversidat, distribushon den region i un repartishon balansa
entre e diferente sorto di proyektonan ta hunga un rol den e evaluashon. Perspektivanan di
tur diferente gruponan i komunidatnan, ku ta forma parti di e pasado aki na kua te ku awor
a duna tiki atenshon i ku ke konmemora sklabitut den e Reino hulandes di e tempu ei i e
periodo di trabou bou di kontrakt, ta para sentral. Mirando e kantidat grandi di petishonnan
ku a keda entregd, lastimamente no ta posibel dor di e presupuesto insufisiente pa honra tur
petishonnan ku a keda evalua positivamente. Petishonarionan di e promé rondu ku no a
keda informad, no a bini na remarke pa otorgamentu den e presupuesto adishonal.

No por hasi petishon mas pa e areglo serka Mondriaan Fonds. Si por hasi petishon ainda
serka Fonds voor Cultuurparticipatie.

Via Mondriaan Fonds i Fonds voor Cultuurparticipatie gabinete ta pone a lo ménos 4 mion
euro adishonal disponibel pa fasilita aktividatnan kultural, sosial i edukativo for di komunidat
pa e implementashon di e Afia di Konmemorashon Pasado di Sklabitut ('23-'24). E montante
aki ta bini riba e 2 mion euro ku a priminti anteriormente, ku ta pone total 6 mion euro
disponibel (3 mion via Mondriaan Fonds, 3 mion via Fonds voor Cultuurparticipatie).

Pa e di dos rondu e presupuesto originalmente disponibel di 500.000 euro tambe lo wordu
oumenta ku 1 mion. Awor aki ta tratando e di dos rondu di petishon.

